
| nderuar z. Kryeministér!
| nderuar z. Avokat i Shtetit!

Institucioni i Avokatit té Popullit (né vijim AP), né pérmbushje té mandatit
kushtetues dhe ligjor pér mbrojtjen e té drejtave, lirive dhe interesave té
ligjshme té individit, si dhe né funksion té garantimit té tyre, né bazé té nenit
13 té ligjit nr. 8454, daté 04.02.1999 “Pér Avokatin e Popullit”, t&€ ndryshuar, ka
administruar ankesén e subjektit “I” Né& ankesé, prezantohet céshtja e
shkeljes/cenimit té parimit pér zhvillimin e njé procesi té rregullt ligjor si
rrjedhojé e mospérfundimit té veprimtarisé administrative pér ekzekutimin e
vendimit daté 05.03.2024, té dhéné prej Gjykatés Evropiane té té Drejtave té
Njeriut (GJEDNJ), pér céshtjen “Céshtja “I”. kundér Shqipérisé ”, sipas té cilit
éshté vendosur:

“4. Vendos:

a) qé shteti i paditur t’i paguajé shogérisé kérkuese, brenda tre muajve,
shumat e méposhtme:
I. 4800 Eura pér démin jopasuror, plus ¢cdo taksé gé mund ¢’i ngarkohet;
ii. 6000 Euro pér kostot dhe shpenzimet, plus ¢do taksé gé mund t’i
ngarkohet kérkuesit;
b) nga mbarimi i afatit tremujor té sipérpérmendur deri né shlyerje,
interesi i thjeshté té paguhet pér shumat e mésipérme, sipas normés sé
njéjté me normén maxhinale té kreditimit té Banké&s Qendrore Evropiane,
gjaté periudhés sé mospagimit plus tre piké pérqindje”.

Né ankesén drejtuar Institucionit té Avokatit té Popullit, subjekti ankues,
shprehet, midis té tjerave, se,

“... Me géllim ezaurimin e interesave té subjektit toné, mé daté 19.07.2024, kemi
dérguar njé kérkesé pér fillimin e ekzekutimit té vendimit té lartpérmendur.
Kérkesa né fjalé i &shté dérguar Késhillit t¢ Ministrave, pér dijeni Avokaturés sé
Shtetit dhe Ministrisé sé Financave. Ajo ishte e shogéruar me dokumentacionin e
nevojshém. ...

Pas pothuajse njé muaji (daté 14.08.2024), Zyra e Bashkéqgeverisjes na dérgon
njé e-mail “Kthim pérgjigjie”, ku informohemi se Avokatura e Shtetit e ka
pérmbushur detyrimin e vet sipas ligjit, duke i dérguar kérkesén pér ekzekutim
Qeverisé Shqgiptare me shkresén nr. 1229/4 prot, dhe jemi né pritje té& publikimit
té VKM-sé.

Né pritje té publikimit t&¢ VKM-sé, e cila do té mundésonte fillimin e ekzekutimit
té vendimit, i kemi dérguar pérséri njé kérkesé KM-sé, mé daté 11.04.2025, duke
I véné né dukje se nuk ka respektuar afatet e parashikuara prej ligjit dhe se, né
ményré arbitrare po pérpiget té zvarrisin procesin, qé vendos até pak drejtési pér
klientin toné.

Ka kaluar mé shumé se 1 muaj dhe Qeveria Shqiptare ka zgjedhur té heshté ndaj
kérkesave dhe pretendimeve tona, duke mos kthyer as pérgjigje, por edhe duke
mos publikuar VKM-né me géllim ekzekutimin e vendimit daté 05.03.2024, té
GJEDNJ-sé.

... Pérkthimi zyrtar éshté publikuar mé daté 03.06.2024, késhtu qé Avokatura e
Shtetit duhet t’i ishte drejtuar Késhillit t&¢ Ministrave me kérkesé deri mé daté
08.06.2024. Késhilli i Ministrave duhet té kishte marré njé vendim brenda datés
08.07.2024. Kjo nuk ka ndodhur edhe pse afati tre mujor gé ky vendim té
konsiderohej pérfundimtar ka mbaruar gé mé daté 05.06.2024.



... VKM-ja pér ekzekutimin nuk éshté miratuar ende (né Fletoren Zyrtare jané
botuar vetém dy vendime té késaj natyre pérgjaté 2024') edhe pse afati i fundit
pér ekzekutimin e saj ishte data 05.09.2024, sipas nenit 19/4 té ligjit.

Ka kaluar pothuajse 1 vit nga data qé vendimi i GJEDNJ-sé ka marré formé
pérfundimtare dhe éshté béré i ekzekutueshém, si dhe 9 muaj nga dita qé KM
duhet té kishte publikuar VKM-né, né kuadér té pérmbylljes sé procedurave,
ndérkohé qé ne nuk kemi asnjé pérgjigje tjetér pérvecse mesazhit té pércjellé me
ané té e-mail-it, mé 14 gusht”.

Pérsa pretenduar prej ankuesit, pranimi pér shqyrtim i ¢éshtjes éshté kryer né
kushtet e dyshimit pér shkeljen e parimit pér zhvillimin e njé procesi té rregullt
ligjor, si rrjedhojé e mospérfundimit té procedurave pér ekzekutimin e vendimit
daté 05.03.2024, té dhéné prej GJEDNJ-sé, né afatin ligjor té procedimit
administrativ.

Né kéto kushte, bazuar né nenin 63, pika 4, té Kushtetutés sé Republikés sé
Shqipérisé, ku parashikohet se: “Organet dhe funksionarét publik jané té detyruar
t’i paragesin Avokatit 1€ Popullit té gjitha dokumentet dhe informacionet e
kérkuara prej tij ", si dhe parashikimin e nenit 19, pika “b”, té ligjit nr. 8454, daté
04.02.1999, “Pér Avokatin e Popullit”, 18 ndryshuar, sipas té cilit: “Avokati i
Popullit ka té drejté té kérkojé shpjegime nga ¢do organ i administratés gendrore
dhe vendore si dhe té marré ¢do dosje apo material gé ka lidhje me hetimin”,
institucioni yné me ané té shkresés nr. K3/A43-2 prot., daté 03.06.2025, ka
kérkuar juve z. Sekretarit té Pérgjithshém, informacion dhe shpjegime, lidhur me:

- veprimtariné e mundshme té kryer pér ekzekutimin e detyrimit né té holla,
sikurse vendosur prej GJEDNJ-sé me vendimin daté 05.03.2024, pér
céshtjen e subjektit, “/” kundér Shqipérisé”’;

- Prezantimin e shkageve gé mund té justifikojné mosekzektimin deri mé sot
té vendimit té dhéné prej GJEDNJ-sé pér ¢éshtjen e subjektit “1”” kundér
Shqipérisé”,

- Vénien né dispozicion té kopjes sé dokumentacionit té mundshém (akte,
shkresa, ekstrakte, etj) té mbajtura né veprimtariné pér ekzekutimin e
vendimit né favor té subjektit “I” kundér Shqipérisé”, si dhe cdo
informacioni tjetér qé ka lidhje me ¢éshtjen e paragitur.

Né pérgjigje té kérkesés, Sekretari i Pérgjithshém, prané KM-sé me shkresat nr.
2823/1 prot, daté 27.06.2025 dhe nr. 2823/3 prot, daté 23.07.2025, bén me dije,

L VKM nr. 177, daté 27.03.2024, “Pér ekzekutimin e vendimit té GJEDNJ-sé, daté 07.11.2023, pér ¢éshtjen “D
dhe té tjeré kundér Shqipérisé”. publikuar n€ Fletoren Zyrtare nr. 54, daté 29.03.2024 dhe VKM-né 658, daté
23.10.2024 “Pér ekzekutimin e vendimit t¢ GJEDNJ-sé, daté 07.05.2024, pér ¢éshtjen “B” kundér Shqipérisé”
(pér kérkesén nr. 24228/18, publikuar né Fletoren Zyrtare nr. 181, daté 25.10.2024”.



Se.

“... informojm@ se prané Kryeministrisé éshté dérguar nga Avokatura e Shtetit
praktika pér ekzekutimin e vendimit t¢ GJEDNJ-sé, daté 05.03.2024, pér ¢éshtjen
e subjektit “/”kundér Shqipérisé”, ku theksojmé qé subjekti “/” éshté shogéri
italiane e regjistruar né .

Projektvendimi “Pér ekzekutimin e vendimit t¢6 GJEDNJ-s&, pér c¢éshtjen e
subjektit “7” kundér Shqipérisé” éshté vlerésuar té mos i nénshtrohet
procedurave té miratimit né kuadér té masave gé jané marré pér té mos miratuar
njé kategori té caktuar aktesh gé mund té binin ndesh me kategoriné e akteve té
ndaluara né kuptim té Kodit Zgjedhor dhe vendimit nr. 9, daté 24.12.2020, té
Komisionit Rregullator té KQZ”.

Projektvendimi “Pé&r ekzekutimin e vendimit t¢ GJEDNJ-s&, pér céshtjen e
subjektit “7” kundér Shqipérisé ”, rezulton deri mé sot i pamiratuar, edhe pse afati
I parashikuar né legjislacionin né fuqi pér ekzekutimin e detyrimit té vendosur
éshté tejkaluar.

Avokatura e Shtetit, né pérgjigje té kérkesés sé Institucionit toné, me shkresén nr,
3566/1 prot, daté 22.07.2025, bén me dije, midis té tjerave, se:

“Avokatura e Shtetit ... pasi ka marré masat pér pérkthimin e vendimit dhe
botimin e tij né fletoren zyrtare nga Ministria e Drejtésisé, ka vijuar procedurat
e ekzekutimit, duke pércjellé kérkesén nr. 1229/4 prot, daté 05.04.2024, “Lidhur
me ekzekutimin e masave individuale dhe ekzekutimin financiar té vendimit daté
05.03.2024, té GJEDNJ-sé “I"”” kundér Shqipérisé ”, kérkesa nr. 31011/09.

Sa mé sipér, procedurat jané iniciuar nga Avokatura e Shtetit prané organeve
kompetente dhe mbetemi né pritje té miratimit t6 VKM-sé pérkatése pér
ekzekutim. ... Avokatura e Shtetit e ka informuar kérkuesin né lidhje me
procedurat e ndjekura té ekzekutimit népérmjet bashkégeverisjes, ku i ka dhéné
té gjithé informacionin qé po ua parashtron edhe juve”.

Institucioni yné, pasi shqyrtoi ankesén e paraqgitur nga pérfagésuesit e subjektit
“I”, si dhe pérgjigjet zyrtare té Sekretarit t& Pérgjithshém prané Késhilli i
Ministrave dhe Avokaturés sé Shtetit, né lidhje me ekzekutimin e vendimit té
GJEDNJ-sé pér céshtjen e sipérpérmendur, né zbatim té& kompetencave té
parashikuara né:

. Kushtetutén e Republikés sé Shqipérisé (RSH)?;

2 Neni 122. “1. Cdo marréveshje ndérkombétare e ratifikuar pérbén pjesé té sistemit té brendshém juridik pasi
botohet né Fletoren Zyrtare té Republikés sé Shqipérisé. Ajo zbatohet né ményré té drejtépérdrejté, pérveg rasteve
kur nuk éshté e vetézbatueshmedhe zbatimi i saj kérkon nxjerrjen e njé ligji. Ndryshimi, plotésimi dhe shfuqizimi
i ligjeve té miratuara me shumicéén e té gjithé anétaréve té Kuvendit pér efekt té ratifikimit té marréveshjeve
ndérkombétare béhet me té njéjtén shumicé.



o Ligjin nr. 8454, daté 04.02.1999 “Pér Avokatin e Popullit”, té ndryshuar;

« Konventén Evropiane pér té Drejtat e Njeriut (KEDNJ), vecanérisht nenin
1 dhe 46,

o Legjislacionin shqgiptar qé rregullon procedurén e ekzekutimit té
vendimeve té GJEDNJ-sé*.

konstaton se jané plotésuar kushtet pér dhénien e kétij rekomandimi.

Konventa Evropiane e té Drejtave té Njeriut pérve¢ garancive pér mbrojtjen e té
drejtave themelore té njeriut, pérmban edhe mekanizmin i cili ka pér géllim té
sigurojé njé realizim efektiv nga shtetet si palé kontraktuese té késaj marréveshje
ndérkombétare. Prej kétej, njé rol jashtézakonisht té réndésishém ka GJEDNJ-ja
e cila né vendimet e saj analizon dhe konstaton nése shteti ka shkelur ndonjé
dispozité konkrete té Konventés. Me géllim gé vendimet, dhe rrjedhimisht me
kété edhe té drejtat e mbrojtura me Konventén, té mos jené thjeshté vetém njé e
drejté e fituar né letér, veté Konventa né ményré eksplicite parashikon forcén
detyruese té vendimeve pér shtetet, si dhe kompetencén pér ushtrimin e
mbikéqgyrjes mbi ekzekutimin e tyre. Né kété kuptim, njé réndési té vecanté ka
neni 46 i KEDNJ-sé.

Nga pérmbajtja e nenit 46, paragrafi 1, té Konventés Evropiane té té Drejtave té
Njeriut, shihet se vendimet e GJEDNJ-sé kané forcé detyruese, qé nénkupton se
shtetet duhet t€ ndérmarrin detyrime g€ t’i respektojné vendimet pérfundimtare
dhe ato té formés sé preré té Gjykatés. Neni 46 zbatohet pér ¢cdo vendim né té
cilin Gjykata ka konstatuar shkelje t€ Konventés, e q€ 1’a imponon shtetit
pérgjegjés detyrimin juridik t’1 jap€ fund shkeljes dhe té sigurojé démshpérblim
pér pasojat e tij°.

Detyrimi  pér ekzekutimin e vendimeve té GJEDNJ-sé konstatohet i
mirépércaktuar né nenin 122 té Kushtetutés sé Republikés sé Shqipériseé.
Sanksionimi i kryer né kété dispozité krijon njé sistem ku:

« KEDNJ éshté pjesé e brendshme e té drejtés shqiptare;

2. Njé marréveshje ndérkombétare e ratifikuar me ligj ka epérsi mbi ligjet e vendit qé nuk pajtohen me té.
3. Normat e nxjerra prej njé organizate ndérkombétare kané epérsi, né rast konflikti, mbi té drejtén e vendimit,
kur né marréveshjen e ratifikuar nga Republika e Shqipérisé pér pjesémarrjen né até organizaté, parashikohet
shprehimisht zbatimi i drejtpérdrejté i normave té nxjerra prej asaj”.
3Neni 1. “Detyrimi pér té respektuar té drejtat e njeriut Palét e Larta Kontraktuese i njohin ¢do njeriu qé ndodhet
nén juridiksionin e tyre té drejtat dhe lirité e pércaktuara né Titullin i té késaj Konvente”
Neni 46. “Fugqia detyruese dhe zbatimi i vendimeve

1. Palét e Larta Kontraktuese zotohen t 'iu binden vendimeve pérfundimtare té Gjykatés né mosmarréveshjet

né té cilat ato jané palé.
2. 2. Vendimi pérfundimtar i Gjykatés i transmetohet Komitetit té Ministrave, i cili mbikqyré zbatimin e tij”,

ratifikuar me ligjin nr. 8137, daté 31.07.1996 “Pér ratifikimin e Konventés Evropiane pér Mbrojtjen e té Drejtave
té Njeriut dhe Lirive Themelore”.
4 Ligji nr. 10018, daté 13.11.2008, “Pér Avokaturén e Shtetit”, i ndryshuar.

5 Papamichalopoulos dhe té tjeré kundér Greqisé (Article 50), 31 October 1995, § 34, Series A no. 330-B



« vendimet e GJEDNJ-sé kané efekt té detyrueshém,;

« asnjeé ligj, akt nénligjor apo rrethané e brendshme nuk mund té justifikojé
moszbatimin e vendimeve t€ GJEDNJ-sé;

« procedurat e brendshme (si VKM-ja e ekzekutimit) duhet té shérbejné
vetém pér kryerjen teknike té detyrimit, dhe jo pér ta bllokuar até.

N¢ rastin e Shoqérisé€ “Iliria” S.R.L, mospérmbushja e detyrimit nga Késhilli 1
Ministrave vilerésohet se nuk vjen né pérputhje me parimin e epérsiseé té sé drejtés
ndérkombétare, sipas nenit 122, paragrafét, 1, 2, dhe 3 té Kushtetutés. Pérmendja
si shkak né shkresén nr. 2823/1 prot, daté 27.06.2025, drejtuar Avokatit té
Popullit, se, mosmiratimi i projekt vendimit té dérguar prej Avokaturés sé Shtetit:
”... bie ndesh me kategoriné e akteve té ndaluara né kuptim té Kodit Zgjedhor
dhe vendimit nr. 9, daté 24.12.2020, té Komisionit Rregullator né KQZ”, nuk
pérbén arsye gé mund té justifikojé mosekzekutimin e vendimit daté 05.03.2024,
té GJEDNJ-sé pér céshtjen e subjektit “/” S.R.L. kundér Shqipérisé”’. Né kushtet
e ratifikimit t&¢ KEDNJ-sé (marréveshjes ndérkombétare) me ligjin nr. 8137, daté
31.07.1996, “Pér ratifikimin e Konventés Evropiane pér mbrojtjen e té Drejtave
té Njeriut dhe Lirive Themelore”, prej Kuvendit t&¢ RSH, si dhe, né kuptim dhe
zbatim té paragrafit 2, té nenit 122 té Kushtetutés sé RSH-sg, ngritja e pretendimit
té sipércituar pér mosekzekutimin e vendimit né fjalé t¢ GJEDNJ-sé, nuk
géndron. Pra, arsyeja e dhéné nga KM, se miratimi i VKM-sé pér ekzekutimin e
vendimit daté 05.03.2024, t¢ GJEDNJ-sé, mund té bjeré ndesh me kategoriné e
akteve t€ ndaluara pér t’u nxjerré gjaté periudhés zgjedhore, n€ kuptim té Kodit
Zgjedhor dhe vendimit nr. 9, daté 24.12.2020, té¢ Komisionit Rregullator t& KQZ-
sé, nuk gjen mbéshtetje té ploté ligjore. Pika 2 e nenit 122 té Kushtetutés sé
Republikés sé Shqipérisé, sanksionon né ményré té garté epérsiné né zbatim té
marréveshjes ndérkombétare té ratifikuar me ligj, edhe nése ajo nuk pajtohet me
ligjin e brendshém té vendit, t& pérmedur né shkresén drejtuar Avokatit té
Popullit.

Jurisprudenca e GJEDNJ-sé ka njé parim absolut dhe té pérséritur: “Asnjé shtet
palé nuk mund té justifikojé moszbatimin e njé vendimi pérfundimtar té
GJEDNJ-sé duke u mbéshtetur né papajtueshmériné me ligjin e vet té
brendshém’®.

6 Burdov (Nr. 2) kundér Rusisé, nr. 33509/04, § 70: “Shteti nuk mund té justifikojé moszbatimin e detyrimeve t&
tij me véshtirési financiare apo pengesa procedurale té natyrés sé brendshme.” Gjykata nénvizoi se: “detyrimet
gé rrjedhin nga neni 46 jané té menjéhershme, dhe se, pengesat e brendshme, pérfshiré kufizime buxhetore ose
ligjore, nuk kané asnjé vieré justifikuese”.

Hornsby kundér Greqisé, nr. 18357/91, § 41: “Shteti nuk mund té pérdoré si argument mungesén apo

Né pérmbledhje té standardit té konsoliduar t¢ GJEDNJ-sé, kuptohet se, Kkjo
Gjykaté ka gené e qarté dhe ka njé jurisprudencé té konsoliduar, lidhur me
géndrimin e shteteve pér pamundésiné e pérdorimit té ligjit té tyre té brendshém
si justifikim pér moszbatimin e vendimeve té GJEDNJ-sé.

Pra, né rastin e subjektit “I” kundér Shqipérisé”, arsyetimi i Késhillit té
Ministrave, se VKM-ja nuk mund té miratohet pér shkak té kufizimeve té Kodit
Zgjedhor bie ndesh me nenin 122 té Kushtetutés dhe nenin 46 t&¢ KEDNJ-sé dhe
jurisprudencén e GJEDNJ-sé.

Né dritén e jurisprudencés sé pérmendur, argumenti i dhéné pér rastin né fjalé
nuk éshté i lejueshém sipas standardeve t€ GJEDNJ-sé,dhe mospérputhshméria e
pretenduar me ligjin e brendshém nuk pérbén arsye ligjore pér moszbatim.
Vonesa e krijuar cenon té drejtén e kérkuesit pér ekzekutim efektiv té& vendimit
brenda afatit tre-mujor’, dhe se, shteti mban pérgjegjési té ploté pér pasojat
financiare dhe juridike té vonesés.

Procedura e ekzekutimit té vendimit daté 05.03.2024, t& GJEDNJ-sé pér ¢éshtjen
e subjektit, “I” kundér Shqipérisé”, nuk ka ndjekur né térésiné e saj parashikimet
e ligjit nr. 10018, daté 13.11.2008, “Pér Avokaturén e Shtetit”, i ndryshuar, pasi
nuk ka dal vendimi i Késhillit t&¢ Ministrave né pérputhje me afatin e parashikuar
né kété ligj. Po ashtu, gjendja nuk ka ndryshuar, ndonése zgjedhjet né vend jané
kryer né daté 11.05.2025.

Kérkesa prané organit té Kryeministrit rezulton té jeté kryer me kérkesén nr. 1229
prot, daté 05.04.2024, prej Avokaturés sé Shtetit, dhe se, deri mé sot, nuk éshté
mundésuar miratimi i projetvendimit té dérguar pér ekzekutimin e vendimit daté
05.03.2024, té GJEDNJ-sé. Konstatohet se kané kaluar aférsisht 2 vite nga data e
marrjes formé té preré té vendimit né fjalé, dhe se, ekzekutimi i tij, pa shkak, ende
nuk éshté pérfunduar.

Afatet jané tejkaluar né ményré té pajustifikueshme, duke sjellé; shkelje té nenit
46 t€ KEDNJ-sé, cenim té nenit 1 té Protokollit nr. 1 (e drejta e pronés),
mungeseé té mjetit efektiv (neni 13), si dhe dé financiar té shtuar pér shkak té
interesave gé vijojné té rriten. Po ashtu, vlera e démshpérblimit nuk

pamjaftueshmériné e legjislacionit té brendshém pér té shmangur ekzekutimin e njé vendimi gjyqésor.” Ky éshté
vendimi themelor pér parimin: “moszbatimi pér shkak té ligjit té brendshém éshté shkelje e nenit 6.

Assanidze kundér Gjeorgjisé [GC], nr. 71503/01, § 173: “Pavarésisht ndarjes sé kompetencave té brendshme,
shteti mbetet pérgjegjés pér moszbatimin e vendimeve gjyqgésore. ” 0

Jasitiniené kundér Lituanis€, nr. 41510/19, § 88: “Mangésité e mekanizmave té brendshém té ekzekutimit nuk
mjaftojné pér té justifikuar vonesén né ekzekutimin e vendimeve.”

" Neni 19/4 1 ligjit nr. 10018, daté 13.11.2008, “Pér Avokaturén e Shtetit”, i ndryshuar “Afatet e ekzekutimit nga
institucionet pérgjegjése. Vendimet e GJEDNJ-sé qé kané vendosur kompensimin e drejté, ekzekutohen nga
institucionet pérkatése, sipas fushés sé tyre té pérgjegjésisé, brenda 3 muajve nga momenti kur vendimi i gjykatés
merr formén e preré.”



konsiderohet né vlera té tilla qé té keté véshtirési né pérballimin e saj, ndonése
kjo nuk konsiderohet e pranueshme sipas standardeve té GJEDNJ-sé.

Nga analiza e dokumentacionit dhe kuadrit ligjor, rezulton se, mosekzekutimi
deri mé sot i vendimit t& GJEDNJ-sé ka cenuar gjithashtu parimin e sigurisé
juridike, parimin e administratés sé miré dhe veprimit pa vonesa té pajustifikuara,
parimin e propocionalitetit administrativ.

Né pérfundim, vlerésojmé se mosekzekutimi deri mé sot i vendimit t¢ GJEDNJ-
sé pérbén shkelje té garté té detyrimeve té shtetit shqiptar sipas KEDNJ-sg,
Kushtetutés dhe legjislacionit té brendshém. Qéndrimi i shprehur nga ju si
autoritet ekzekutive, duke i’u referuar kufizimeve té sé drejtés sé brendshme, bie
ndesh me parimin e epérsisé sé detyrimeve ndérkombétare dhe me standardet e
njohura té GJEDNJ-sé, duke prodhuar pasoja juridike dhe financiare pér shtetin
dhe duke cenuar té drejtat e subjektit kérkues. Pér kété shkak, éshté e nevojshme
marrja e masave té ménjéhershme pér garantimin dhe ekzekutimin efektiv té
vendimit pérfundimtar t¢ GJEDNJ-sé, si dhe respektimin e té drejtave té
subjektit ankues.

Né pérputhje me pikén 2, té nenit 15, té Kushtetutés sé RSH, organet e pushtetit
publik, né pérmbushje té detyrave té tyre duhet té respektojné té drejtat dhe lirité
themelore té njeriut, si dhe té kontribuojné né realizimin e tyre.
Mosveprimi evident né kété céshtje nuk i respekton té drejtat e ligjshme té
ankuesit, por pérkundrazi, éshté béré shkak pér shkeljen e tyre.

Pér sa mé sipér, né mbéshtetje té pikés 3, té nenit 63, té Kushtetutés sé RSH, ku
parashikohet se:

“Pas pérfundimit té hetimeve, Avokati i Popullit..., paraget rekomandime pér
vénine né vend té sé drejtés sé shkelur tek organi administrative gé, sipas tij, ka
shkaktuar shkelje té té drejtave dhe lirive”

REKOMANDOJME
Késhillit té Ministrave:

1. Té miratojé menjéheré VKM-né pér ekzekutimin e vendimit t¢ GJEDNJ-
Sé pér céshtjen e subjektit “1” kundér Shqipérisé”, pa vonesa té métejshme.

2. Té vlerésojé mundésiné pér té vendosur njé mekanizém té brendshém
monitories pér respektimin e afateve né ekzekutimin e vendimeve té
GJEDNJ-sé, duke pércaktuar pérgjegjésité administrative né rast vonesash.

Avokaturés sé Shtetit:

1. Té ndérmarré veprime proaktive pér pérshpejtimin e procesit té
ekzekutimit dhe té njoftojé zyrtarisht Késhillin e Ministrave pér
domosdoshmériné urgjente té miratimit t&é VKM-sé.

2. Té informojé ankuesin/pérfagésuesin ligjor té tij, mbi ¢do zhvillim té ri deri
né pérfundim té ekzekutimit.

Késhilli i Ministrave dhe Avokatura e Shtetit, né pérputhje me parashikimin e
nenit 22, t&€ ligjit nr. 8454 daté 04.02.1999, “Pér Avokatin e Popullit”, t&
ndryshuar, ftohen té njoftojné/kthejné pérgjigje té argumentuar Avokatit té
Popullit, brenda 30 ditéve nga marrja e kétij rekomandimi, mbi masat e
ndérmarra, kalendarin e ekzekutimit dhe ¢cdo dokumentacioni mbéshtetés.

Mosmarrja e masave brenda afateve té kérkuara pérbén shkelje té detyrimeve
kushtetuese dhe ndérkombétare té shtetit, si dhe sjell pasoja té rénda pér subjektin
kérkues dhe shtetin shqiptar.

Institucioni mbetet né monitorim té vazhdueshém té ¢éshtjes deri né ekzekutimin
e ploté té vendimit t&¢ GJEDNJ-sé.

Me besim né bashképunimin tuaj.

AVOKATI I POPULLIT
Erinda BALLANCA

D.V



